
KOMUNIKATË PËR SHTYP 

USAID i përgëzon partneritetet publike-private me kompanitë në 
Maqedoni 

 
USAID Maqedoni ka përgëzuar tre kompani-partnere nga sektori privat - Seavus, Oracle 
Fondacioni për arsim dhe Microsoft Maqedoni – për partneritetin e dalluar me USAID-in 
në drejtim të përmirësimit të arsimit në Maqedoni. Ceremonia e rastit është mbajtur në 
Shkollën fillore Jan Amos Komenski, me qëllim të theksimit të rolit të rëndësishëm të 
këtyre kompanive në përmirësimin e cilësisë së arsimit në Maqedoni.  
 
“Ne kemi treguar së bashku efikasitet të shpenzimeve, ndikim dhe qëndrueshmëri të 
ndryshimeve, që na sjellin tek qëllimi i jonë i arsimit më të mirë – për një ardhmëri më të 
mirë të Maqedonisë” ka theksuar Robert Wuertz, Drejtor i Misionit të USAID-it.  
 
Projekti i USAID-it për arsim fillor (PEP) ka punuar në partneritet me Microsoft-in për 
nxitjen e edukatorëve inovativë në Maqedoni, me mbështetje nga Oracle Fondacioni 
për arsim, për përkrahjen e bashkësive on-line për ushtrimin e mësimdhënësve, si dhe 
me mbështetje nga Seavus për përkrahjen e kampeve rinore ku ligjerohen aftësitë e 
punësimit, si që është komunikimi, udhëheqësia dhe sipërmarrësia. Prej 17-21 tetor 2011, 
USAID e shënon Javën e partneritetit publik-privat në mbarë botën, me qëllim të 
theksimit të rolit të angazhimit të sektorit privat në procesin e zhvillimit.  
 
SHËNIM PËR REDAKTORËT: 
 
Projekti i USAID-it për arsim fillor (PEP) punon me të gjitha shkollat fillore publike, gjimnazet e 
zgjedhura dhe të gjitha shkollat e mesme elektro-teknike në Maqedoni. Projekti e synon 
përmirësimin e cilësisë së mësimdhënies dhe rritjen e aftësive të nxënësve për gjetjen e punës. 
Synimi i projektit është përforcimi i arsimit në Maqedoni dhe përkrahja e përpjekjeve për 
decentralizim, përgjatë kërkesës së Maqedonisë për anëtarësim në BE.   
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Nismat si 
këtilla e përmirësojnë cilësinë e arsimit dhe e përkrahin tranzicionin e Maqedonisë drejt 
demokracisë stabile dhe prosperuese. USAID siguron ndihmë ekonomike dhe humanitare për 
më tepër se 100 shtete. Për më tepër informata, ju lutemi vizitoni: http://macedonia.usaid.gov/  
 


